
Ishvaraproktam Somavaravratamahimavarnanam

ஈஶ்வரப்ரோக்தம் ஸோமவாரவ்ரதமஹிமாவர்ணநம்

(ஶிவரஹஸ்யாந்தர்க³தே மஹாதே³வாக்²யே)

- ஶிவபார்வதீஸம்வாதே³ -

பார்வத்யுவாச ।
தே³வ தே³வ மஹாதே³வ த்ரிகாலஜ்ஞ த்ரிலோசந ।
கிம் தவ ப்ரீதிக்ரு’ச்ச²ம்போ⁴ வ்ரதம் ஸர்வாக⁴நாஶநம் ॥ 7॥
புமர்த²தா³யகம் ஶர்வ ஸர்வேஷாம் கத²யஸ்வ மே ।
தஸ்யாஸ்தத்³வத³நாம்போ⁴ஜம் பீத்வா லோசநஷட்பதை:³ ॥ 8॥
ப்ராஹ தே³வோ விரூபாக்ஷ: ப்ரத்யக்ஷமவத³த்³வ்ரதம் ।
ஶிவ உவாச ।
ஶ‍்ரு’ணு பத்³மபலாஶாக்ஷி வ்ரதம் மே ப்ரீதிதா³யகம் ॥ 9॥
ஸாது⁴ ஸாது⁴ மஹாப்ராஜ்ஞே ஸர்வலோகோபகாரகம் ।
யந்ந கஸ்யசிதா³க்²யாதம் தத³த்³ய கத²யாமி தே ॥ 10॥
ஸர்வகாமப்ரத³ம் தி³வ்யம் ஸர்வரோக³நிவாரகம் ।
ப்³ரஹ்மவிஷ்ண்வாதி³பி⁴ர்தே³வை: க்ரு’தமேதந்மஹாவ்ரதம் ॥ 11॥
நரோ வா யதி³ வா நாரீ த்³விஜோ வாப்யத்³விஜோऽபி வா ।
க்ரு’த்வா வ்ரதமித³ம் புண்யம் மம லோகம் ஸ விந்த³தி ॥ 12॥
ஸர்வேஷ்வபி ச மாஸேஷு ப்ரஶஸ்தம் ஸர்வகாமத³ம் ।
க³த³ந்தி நிக³மா:ஸர்வே ஶிஷ்டம் ஸோமவ்ரதம் த்விதி ॥ 13॥
ஸோமவாரவ்ரதம் தி³வ்யம் த்³விஜாநாமேவ கேவலம் ।
நராணாமத² நாரீணாம் ஸௌபா⁴க்³யாரோக்³யவர்த⁴நம் ॥ 14॥
ஶ்ராவணே கார்திகே வாபி க்³ரு’ஹீதநியமோ வ்ரதீ ।
பூஜயேந்மாம் மஹாதே³வி ஸோऽசிராந்முக்திபா⁴க்³ப⁴வேத் ॥ 15॥

தே³வ்யுவாச ।
கத²ம் ஸோமவ்ரதம் கார்யம் கோ விதி: ⁴ பூஜநம் கத²ம் ।
கஸ்மிந் காலே ச கர்தவ்யம் ஸர்வம் விஸ்தரதோ வத³ ॥ 16॥
ஶிவ உவாச ।
ஶ்ராவணேऽஸ்மிந் வரே மாஸி த்வத்பிதுர்மௌலிஸம்ஸ்தி²தம் ।
கேதா³ரேஶமஹாலிங்க³ஸந்நிதௌ⁴ நியமாத்³வ்ரதீ ॥ 17॥
ஸங்கல்ப்ய வத்ஸரம் வாபி த்ரீணி த்³வாத³ஶ வாऽம்பி³கே ।
ஸங்க்ப்ய ப்³ராஹ்மணை:ஸார்த⁴ம் வ்ரதமேதத்ஸமாசரேத் ॥ 18॥
அஸ்ய கேதா³ரநாத²ஸ்ய ஶ்ராவணே ஸோமவாஸரே ।
பூஜா கார்ய விஶேஷேண ஶாம்ப⁴வைர்விவிதை:⁴ ஶுபை:⁴ ॥ 19॥
ஸோமவாரவ்ரதம் கார்யம் ப்ரயத்நேந யதா²விதி⁴ ।
ப்³ராஹ்மணைரேவ நியமாதா³ஜந்மாந்தம் மஹேஶ்வரி ॥ 20॥
யத்நாது³போஷணம் கார்யமந்யதா² நிஶி போ⁴ஜநம் ।
உபவாஸீ பூஜயேந்மாம் ராத்ரௌ யாமசதுஷ்டயம் ॥ 21॥
பரேத்³யுர்மாம் ஸமப்⁴யர்ச்ய நிவேத்³யாஶீத பா⁴வத: ।
ஸர்வேஷ்வபி ச மாஸேஷு ஸோமவார: ப்ரஶஸ்யதே ॥ 22॥
க்ரு’ஷ்ணபக்ஷே விஶேஷேண தஸ்ய நோத்³யாபநம் ஶிவே ।
நக்தபு⁴க்³யதி³ ப⁴க்த:ஸ்யாத்க்ஷாரவர்ஜாந்நபு⁴க்³ப⁴வேத் ॥ 23॥
யந்நிவேதி³தமீஶாய தத³ஶ்நீயாத்³யதா²விதி⁴ ।
மது⁴மாம்ஸம் வர்ஜீத நக்தாஶீ ஸர்வதா³ ஶிவே ॥ 24॥
வத்ஸரே வத்ஸராந்தே வா த்³வாத³ஶாப்³தே³ த்ரிஹாயநே ।
நக்தாஶநோத்³யமம் குர்யாது³பவாஸீ ந ஸஞ்ஜ்வரேத் ॥ 25॥
அந்யேஷ்வபி மஹாதே³வி ஶிவக்ஷேத்ரேஷ்வதா²ரபே⁴த் ।
அயுக்தே நியதம் நித்யம் ப⁴க்தோ நக்தாஶநோ ப⁴வேத் ॥ 26॥
ஸோமவாரேஷு வா தே³வி பூ⁴தாயாமஷ்டமீஷு வா ।
பர்வஸ்வபி விஶேஷேண ஸோऽமாஸ்வபி ச ஶங்கரி ॥ 27॥
ஶாம்ப⁴வோ நந்தி³நம் நக்தம் தத்ர ஸம்பூஜ்ய ஹவ்யபு⁴க் ।

கார்திகே ப்ராரபே⁴த்³வாபி அருணாசலஸந்நிதௌ⁴ ॥ 28॥
ஸோமவாரவ்ரதம் தே³வி ஸங்கல்ப்யைவ ஹி பூர்வவத் ।
ஈஶ்வர உவாச ।
அத்ரேதிஹாஸம் வக்ஷ்யாமி ஶ‍்ரு’ணி ஶைலஸுதேऽநகே⁴ ॥ 29॥
சாக்ஷுஷஸ்யாந்தரே தே³வி த³க்ஷோ மேதா⁴ய தீ³க்ஷித: ।
ஸர்வை:ஸுராஸுரைர்தே³வி ப்³ரஹ்மவிஷ்ண்வாதி³பி⁴ர்த்³விஜை: ॥ 30॥
மாமநாத்³ரு’த்ய த்வாம் சாபி யஜ்ஞம் கர்தும் ப்ரசக்ரமே ।
ஸுராத்³யா வீரப⁴த்³ரேண ஶிக்ஷிதா தீ³க்ஷிதோऽபி ஹி ॥ 31॥
சந்த்³ரோऽம்ரு’தமயஶ்சாயம் நிஷ்பிஷ்ட: கரபங்கஜை: ।
ஸோமோ ஹீநாம்ரு’தோ கௌ³ரி ரோஹிண்யாமாயஜத்ததா³ ॥ 32॥
கேதா³ரே ஸோமநாதா²க்²யம் லிங்க³ம் ஸம்ஸ்தா²ப்ய பூஜயந் ।
ஸ புநர்த³க்ஷஶாபேந பீடி³தோ மாமநூநுவத் ॥ 33॥
ப³லீவர்த³மாவர்த⁴யந்மார்த³வேந
க்ருதா⁴ த்ரைபுரம் நிர்த³ஹந்நர்த³ தே ய: ।
இநாக்ஷ்ணைவ ஹார்த³ம் தமோநாஶயந் லோக-
ஜாலம் ஸஶோகம் புநீதே மஹேஶ: ॥ 34॥
ததஸ்துஷ்டோऽஸ்ம்யஹம் தே³வி தஸ்ய ஸ்துத்யா ச ப⁴க்தித: ।
ஸோமவாரவ்ரதஸ்யாஸ்ய ப்ரபா⁴வேண கி³ரீந்த்³ரஜே ॥ 35॥
தேநோக்தம் யதி³ துஷ்டோऽஸி திஷ்டா²த்ரஸ்தோ² நிரந்தரம் ।
யாவச்சந்த்³ரஶ்ச ஸூர்யஶ்ச யாவத்திஷ்ட²தி மேதி³நீ ॥ 36॥
தாவந்மே ஸ்தா²பிதே லிங்கே³ உமயா ஸஹ திஷ்ட² போ: ⁴ ।
ரோஹிண்யாஶ்ச பதிஶ்சைவம் ப்ரார்த²யித்வா ச மாம் ஶிவே ॥ 37॥
தத: ஶுத்³த⁴ஶரீரோऽஸௌ க³க³நஸ்தோ² விராஜதே ।
மமோத்தமாங்கே³ தே³விஶி ஸ்தா²நம் த³த்தம் விஶேஷத: ॥ 38॥
தே³வாந் ப்ரீணாதி ஸத்³யோऽபி ஸோமத⁴ர்மப்ரதா³நத: ।
ப்ரத²மாம் பிப³தே வஹ்நி த்³விதீயாம் பா⁴ஸ்கர: ஶிவே ॥ 39॥
த்ரு’தீயாமத² தே³வேந்த்³ரஶ்சதுர்தீ² மருதோऽகி²லா: ।

வஸவ: பஞ்சமீம் தஸ்ய கலாம் ஷஷ்டீ²ம் து வாஸவ: ॥ 40॥
ஆதி³த்யா:ஸப்தமீம் தே³வி ருத்³ராஸ்தஸ்யாஷ்டமீம் கலாம் ।
நவமீம் ரு’ப⁴வோ தே³வி த³ஶமீம் யக்ஷகு³ஹ்யகா: ॥ 41॥
ஏகாத³ஶீ ஶிவே ஸாத்⁴யா த்³வாத³ஶீம் விஷ்ணுரேவ ஹி ।
ப்³ரஹ்மா த்ரயோத³ஶீம் தஸ்ய நிர்ரு’திஸ்து சதுர்த³ஶீம் ॥ 42॥
அமாவாஸ்யாஸு பிதர: கலாம் தஸ்ய பிப³ந்தி ஹி ।
ஸோமோऽம்ரு’தமயோ தே³வி தே³வாநாம் போ⁴ஜநம் ஶஶீ ॥ 43॥
கலாபி: ⁴ போஷயந் தே³வாந் ஓஷதீ⁴நாம் க³ணம் ஶிவே ।
ஸோமவல்லீஷு நிதராம் யஜ்ஞார்த²ம் ஸோம ஆஹித: ॥ 44॥
ஸோமேநாதி³த்யப³லிந: ஸோமேந ப்ரு’தி²வீ மஹீ ।
ஸர்வேஷாமத² ரு’க்ஷாணாம் மத்⁴யே வை ஸோம ஆஸ்தி²த: ॥ 45॥
இத்யேஷா ப³ஹ்வ்ரு’சாநாம் ஹி ஶ்ருதிராஹ மஹேஶ்வரி ।
ஸர்வேஷாம் ஜநிதா ஸோம ஶக்ரவிஷ்ண்வநிலாத்மநாம் ॥ 46॥
தஸ்மாத்ததா³விஷ்டதயா ஸோமவல்லீபி⁴ரேவ ஹி ।
ப்ரவர்த⁴யந்தி யஜ்ஞாம்ஶ்ச ஸௌம்யா யே ப்³ராஹ்மணா: ஶிவே ॥ 47॥
தஸ்மாத்³யஜ்ஞேஷு ஸர்வேஷு அக்³நீஷோம: பஶு:ஸ்ம்ரு’த: ।
தஸ்மாத்³வ்ரதமித³ம் தே³வி ஸோமவாரம் மமேஷ்டத³ம் ॥ 49॥
॥ இதி ஶிவரஹஸ்யாந்தர்க³தே ஈஶ்வரப்ரோக்தம் ஸோமவாரவ்ரதமஹிமாவர்ணநம்
ஸம்பூர்ணம் ॥
- ॥ ஶ்ரீஶிவரஹஸ்யம் । மஹாதே³வாக்²ய: ஏகாத³ஶமாம்ஶ: । அத்⁴யாய: 28

ஸோமவாரவ்ரதமஹிமா । 7-49॥

- .. shrIshivarahasyam . mahAdevAkhyaH ekAdashamAMshaH . adhyAyaH 28

somavAravratamahimA . 7-49..

Notes:

Śiva ஶிவ describes to Pārvatī பார்வதீ about worshiping Him and observing Vrata வ்ரத
on Somavāra-s ஸோமவாரா: - especially those of Śrāvaṇaஶ்ராவண and Kārtika கார்திக
māsa மாஸ.

He outlines the Somakalā-s ஸோமகலா: wrt the tithi-s திதி², that form the nourishment

of the Deva-s தே³வா:.

